
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	12.08.2025թ.

	
	01/9/17942-2025

	1. Նախագծին կից ներկայացվել է 03.05.2024թ. ՏՀԿ խորհրդի նիստի ԽԱ/9-2024 արձանագրությունը (այսուհետ՝ Արձանագրություն), որում քննարկվել է «ՊԵԿ տվյալների մշակման կենտրոնների հիմնական ենթակառուցվածքների վերազինման առաջարկի» հարցը և որոշվել է հավանություն տալ մաքսային ենթակառուցվածքի վերազինման ամբողջությամբ նոր ֆիզիկական ենթահամակարգի ներդրման լուծմանը՝ 10 տարի սպասարկման հնարավորությամբ:
Մինչդեռ ՀՀ կառավարության 14.06.2024թ. «Ամպայինն առաջինը» քաղաքականության մշակման և ներդրման մասին»            N 884-Լ որոշման (այսուհետ՝ Որոշում) 1-ին կետի 4-րդ ենթակետով սահմանվել է, որ «պետական կառավարման համակարգի մարմինները ձեռնպահ են մնում սույն որոշման 1-ին կետի 1-ին ենթակետով սահմանված պահանջներին համապատասխանող պետական տեղեկատվական համակարգերի, տվյալների և տեղեկատվության պահպանման և շահագործման նպատակով սերվեր ձեռք բերելու գործընթացից», իսկ 5-րդ կետի համաձայն՝ «պետական կառավարման համակարգի մարմիններն անհրաժեշտության պարագայում Տեղեկատվական համակարգերի կառավարման խորհրդի քննարկմանն են ներկայացնում սերվեր ձեռք բերելու ողջամիտ հիմնավորում՝ նշելով կոնկրետ կարիքները և գործոնները»: 
Նկատի ունենալով, որ վերոնշյալ Որոշումը կայացվել է 03.05.2024թ. ՏՀԿ խորհրդի նիստից հետո, առաջարկում ենք պարզաբանել սերվերային համակարգի ձեռքբերման վերաբերյալ ՏՀԿ խորհրդի դրական դիրքորոշումը շարունակում է մնալ արդիական թե ոչ:
	Ընդունվել է ի գիտություն
Կոմիտեի կողմից մաքսային ենթակառուցվածքի խնդիրը ներկայացվել է Տեղեկատվական համակարգերի կառավարման խորհրդի (այսուհետ՝ Խորհուրդ) քննարկմանը 2024 թկավակին՝ ներկայացնելով ողջամիտ հիմնավորում։ Նախագիծը հաստատվել է Խորհրդի կողմից 2024 թվականի մայիսի 3-ի ԽԱ/9-2024 արձանագրությամբ (Հարց 3)։ Որոշվել է հավանություն տալ մաքսային ենթակառուցվածքի վերազինման լուծման 1-ին տարբերակին, այն է՝ ներդնել ամբողջությամբ նոր ֆիզիկական ենթահամակարգ 10 տարի սպասարկման հնարավորությամբ:
Պարզաբանման կարգով նշենք, որ սերվերային համակարգի ձեռքբերման վերաբերյալ Խորհրդի դրական դիրքորոշումը ոչ միայն շարունակում է մնալ արդիական, այլև արդեն համարվում է կրիտիկական։ 
Կոմիտեի մաքսային համակարգերի համար նախատեսված սերվերային միջավայրը, որպես մեկ ամբողջական համակարգ, ձեռք է բերվել 2016 թվականին, մինչ օրս չի թարմացվել և այժմ համարվում է ոչ արդիական։ Ըստ արտադրողի՝ օգտագործվող համակարգը շուտով դուրս է գալիս սպասարկումից, ուստի առկա սերվերային միջավայրի համար այլևս հնարավոր չի լինի ձեռք բերել սպասարկման արտոնագիր կամ հետագայում իրականացնել ընդլայնումներ, հետևաբար նշված սերվերային միջավայրը համարվում է շատ ռիսկային և չի կարող օգտագործվել Կոմիտեի մաքսային հիմնական էլեկտրոնային համակարգերի համար որպես արտադրական սերվերային միջավայր։ 
Հաշվի առնելով մաքսային համակարգերի կարևորությունն ու դերը, գալիք նոր էլեկտրոնային համակարգերը, առկա սերվերային միջավայրի չափից շատ ծանրաբեռնվածությունը, ինչպես նաև հետագա զարգացումների, բարեփոխումների, հավաքագրվող տվյալների աճի և ընդլայնման պահանջները՝ հարկավոր է ձեռք բերել նոր, ամբողջական սերվերային համակարգ (սերվերներ և տվյալների պահոցներ), որը լիովին կփոխարինի նախորդ տասը տարիներին շահագործված համակարգին։
Սերվերային համակարգի համար արդեն կազմակերպվել է գնման գործընթաց, որի արդյունքում հաղթող է ճանաչվել «ԴՈՔՍ ՔՈՄՊՅՈՒՏՐ» ՍՊ ընկերությունը՝ առաջարկելով 660.0 մլն դրամ (ներառյալ ԱԱՀ)։ 
Նշված խնդիրները ներկայացվել են Խորհրդի քննարկմանը, և Խորհրդի կողմից հաստատվել է նոր սերվերային միջավայրի գնումը, ուստի նախագիծը կրկին անգամ Խորհրդի քննարկմանը ներկայացնելու անհրաժեշտություն չկա:


	2. Ինչ վերաբերում է Նախագծին ապա հայտնում ենք, որ ներկայացված նվազեցումը հնարավոր չէ կատարել՝ վերոնշյալ նախագծում ներառված ծախսային միջոցառմամբ արդեն իսկ շրջանառվող (նվազեցվող) նախագծերի առկայության պատճառով՝ խախտվում է եռամսյակային համամասնությունը (ընդամենը պահուստավորված գումար տարեկան՝ 1,984,191.6 հազ. դրամ, ինն ամիս՝ 1,250,051.6 հազ. դրամ):
	Ընդունվել է
Նախագծում կաարվել են համապատասխան փոփոխություններ և եռամսյակային համամասնությունների հարցը առաջարկվել է կարգավորել 2025 թվականի պետական բյուջեի ժամանակավորապես ազատ միջոցների հաշվին:

	3. Տեղեկացնում ենք նաև, որ ՀՀ 2025 թվականի պետական բյուջեով նախատեսված և վերոնշյալ նախագծում ներառված՝ պակասեցվող 1235 «Թվային փոխակերպման գործընթացի իրականացում» ծրագրի 31001 «Միասնական թվային միջավայրի ձևավորում» ծախսային միջոցառմամբ «Ոչ նյութական հիմնական միջոցներ» տնտեսագիտական դասակարգման հոդվածով տարեկան ճշտված ցուցանիշը կազմում է 3,298,212.5 հազ. դրամ, (ինն ամսում՝ 2,111,956.9 հազ. դրամ)՝ 06.08.2025թ դրությամբ:
	Ընդունվել է ի գիտություն

	2. Բարձր տեխնոլոգիական արդյունաբերության նախարարություն

	Ի պատասխան 2025 թվականի օգոստոսի 4-ի Ձեր թիվ 01/17-2/48121-2025 գրության՝ տեղեկացնում եմ, որ ՀՀ կառավարության 14.06.2024թ. «Ամպայինն առաջինը» քաղաքականության մշակման և ներդրման մասին» N 884-Լ որոշման 1-ին կետի 4-րդ ենթակետով սահմանվել է, որ «պետական կառավարման համակարգի մարմինները ձեռնպահ են մնում սույն որոշման 1-ին կետի 1-ին ենթակետով սահմանված պահանջներին համապատասխանող պետական տեղեկատվական համակարգերի, տվյալների և տեղեկատվության պահպանման և շահագործման նպատակով սերվեր ձեռք բերելու գործընթացից», իսկ 5-րդ ենթակետի համաձայն՝ «պետական կառավարման համակարգի մարմիններն անհրաժեշտության պարագայում Խորհրդի քննարկմանն են ներկայացնում սերվեր ձեռք բերելու ողջամիտ հիմնավորում՝ նշելով կոնկրետ կարիքները և գործոնները»:
Քանի որ ՊԵԿ տվյալների մշակման կենտրոնների հիմնական ենթակառուցվածքների վերազինման առաջարկը (համաձայն գրությանը կից արձանագրության) քննարկվել է Տեղեկատվական համակարգերի կառավարման խորհրդի (այսուհետ՝ Խորհուրդ) 2024 թվականի մայիսի 3-ի նիստում՝ մինչև ՀՀ կառավարության 2024 թվականի հունիսի 14-ի                       N 884-Լ որոշման ընդունումը, առաջարկում ենք սերվերային համակարգի ձեռքբերման հարցը կրկին ներկայացնել Խորհրդի քննարկմանը կամ ներկայացնել լրացուցիչ հիմնավորում։
	Ընդունվել է ի գիտություն
Տես 1-ին կետի պարզաբանումը:





